პროექტი ”მოქალაქეთა ინფორმირებული არჩევანი: მედია და არჩევნები”
საქმიანობები
კვლევა: მედიის სისტემური ანალიზი (2007 წლის მარტი - მაისი)

მედიის სისტემურ ანალიზს ჰქონდა ორი ძირითადი ამოცანა:

1. პოლიტიკური ანალიზი: მიმდინარე პოლიტიკური პროცესის ძირითადი ტენდენციების დადგენა და მათი ახსნა; 

2. მედიის ანალიზი - როგორ ასახავენ სხვადასვა საინფორმაციო პროგრამები პოლიტიკურ პროცესს, რა მოვლენებს გადმოსცემენ და რომელი რჩებოდა მათი ყურედღების მიღმა;

რაც შეეხება კვლევის მიმდინარეობას, ”იმედის”, ”რუსთავი 2-ის”და ”საზოგადოებრივი მაუწყებლის” მთავარ საინფორმაციო პროგრამებში გადაცემული მასალა დაჯგუფებული იქნა სამ კატეგორიად (სამ ფერად) - მწვანე ფერი აღნიშნავდა სამივე არხის მიერ გადაცემულ სიუჟეტს, ყვითელი ფერი აღნიშნავდა ორი არხის მიერ გადაცემულ მასალას და წითელი - ერთი არხის მიერ გადაცემულს. შემდეგ კვლევის ასისტენტი განათავსებდა მოგროვებულ ინფორმაციას ინდიკატორების ცხრილში და ექსპერტები მუშაობდნენ ცალ-ცალკე თითოეულ კატეგორიაზე. შედეგების შეჯამება ხდებოდა ყოველკვირეულ შეხვედრებზე. 

ჟურნალისტების მუშაობა რეგიონებში კვლევის პარალელურად 
2007 წლის მარტიდან ივნისამდე ჟურნალისტები იღებდნენ მედიის სისტემური ანალიზის ყოველკვირეულ დაიჯესტს. კვირის ძირითადი სიახლეების და ტენდენციების გაცნობის შემდეგ, ისინი უზიარებდნენ ინფორმაციას ერთმანეთს რეგიონებში მიმდინარე მოვლენების შესახებ და ეძებდნენ კვირის პოლიტიკური მოვლენების და გაგრძელებას საქართველოს სხვადსხვა ადგილას. ასე რომ, საბოლოოდ, ჟურნალისტები აქვეყნებდნენ ინფორმაციას, რომელიც ასახავდა პოლიტიკურ პროცესებს მთელი ქვეყნის მასშტაბით. გამოქვეყნებული მასალები ეხებოდა ძალადობას, დანაწევრებულ ოპოზიციურ პარტიებს და სახელმწიფო პოლიტიკას კულტურის სახლების და ბიბლიოთეკების მიმართ.

ტრენინგი - არჩევნების გაშუქება 

2007 წლის 25-29 ივნისს სოციალურ მეცნიერებათა ცენტრში ჩატარდა ტრენინგი ”არჩევნების გაშუქება” რეგიონებში მომუშავე ოცი ჟურნალისტისთვის, ტრენერი - მეთიუ კოლინი, ჟურნალისტი, გაერთიანებული სამეფო.

ხუთი დღის განმავლობაში ჟურნალისტები გაეცნენ არჩევნების გაშუქების დაგეგმვას, საერთაშორისო გამოცდილებას აღნიშნული მიმართულებით, წინასაარჩევნო გამოკითხვების და ეგზით პოლების შესხებ მასალების მომზადებას და პოლიტიკურ ინტერვიუს. ტრენინგის დასასრულს მონაწილეებს მიეცათ შესაძლებლობა ჩაეტარებინათ მოქალაქეთა გამოკითხვა ქუჩაში და პრაქტიკულად გამოეყენებინათ მიღებული ცოდნა. ასევე, ჟურნალისტებმა განიხილეს დემოკრატიის და არჩევნების მხარდაჭერის ინსტიტუტის ”მასმედიის, პოლიტიკური პარტიებისა და საარჩევნო ადმინისტრაციის ქცევის კოდექსი არჩევნებისას”.
შეხვედრები რეგიონებში და ჟურნალისტების ქსელი 

2007 წლის ივლისში პროექტის მუშა ჯგუფმა გამართა შეხვედრები ჟურნალისტებთან საქართველოს 10 ქალაქში (ქუთაისი, ოზურგეთი, ბათუმი, ფოთი, ზუგდიდი, გურჯაანი, თელავი, ახალციხე, ლაგოდეხი და გორი). შეხვედრების მანძილზე ჟურნალისტებმა მოისმინეს მოკლე პრეზენტაცია პროექტის ამოცანების, შესრულებული და დაგეგმილი საქმიანობების შესახებ. დისკუსია გაიმართა ასევე არჩევნების გაშუქების და პროექტის მთავარი იდეის ირგვლივ, რომელიც შეეხება ადგილობრივი მოვლენების ზოგადეროვნულ კონტექტში გაშუქებას და ქვეყანაში მიმდინარე პროცესების რეგიონულ მედიაში ასახვას. შეხვედრებს მთლიანად დაესწრო 113 ჟურნალისტი, რომლებიც ამჟამად ელ. ფოსტის საშუალებით არიან გაერთიანებულნი ჟურნალისტთა ქსელში.
პროექტის შედეგების და ბროშურის პრეზენტაცია

პრეზენტაცია გაიმართა 2007 წლის 13 დეკემბერს სასტუმრო თბილისი მერიოტის საკონფერენციო დარბაზში. წარდგენილი იქნა ორი პროექტი: ”მოქალაქეთა ინფორმირებული არჩევანი: მედია და არჩევნები” (პრეზენტატორი: ია ანთაძე) და მისი გაგრძელება: ”ქართული მედია და მოქალაქეთა ინფორმირებული არჩევანი”, რომელიც დაფინანსებული იქნა ევრაზიის ფონდის მიერ (პრეზენტატორი: ნანი ბენდელიანი). ასევე, დამსწრე საზოგადოება გაეცნო პროექტის ფარგლებში მომზადებული ბროშურას ”მედიის სისტემური ანალიზი”. პრეზენტაციას დაესწრო დაახლოებით ასი ადამიანი, მათ შორის სამოქალაქო საზოგადოების ორგანიზაციების, პოლიტიკუტი პარტიების და მედიის წარმომადგენლები. ინფორმაცია ”მედიის სისტემური ანალიზის” შესახებ გაშუქებული იქნა ”იმედის” (14.12.07; საინფორმაციო პროგრამა ”ქრონიკა”) და ”საზოგადოებრივი მაუწყებლის” (13.12.07 პროგრამა ”დღის კომენტარი”) მიერ.
